

Tema 11: Zol-gel usuly bilen gibritli nanokompozitleriň alnyşy.

1.Zol-gel usuly.

2.Zol-gel usuly bilenmultimetal görnüşli nanogibritli materiallaryň alnyşy.
3.Zol-gel usulynyň aýratynlyklary.
Zol-gel usuly.
Gözegçiligiň ekologik tarapyndan seredilende kompozision materiallaryň alnyşynyň has optimal usuly hökmünde  akymsyz (ýa-da akmaýan) usullary, hususan-da zol-gel usuly (iňlis dilinde sol-gel ýa-da spin-on-glass proeess - türkmen dilinde zol-gel ýa-da aýnada aýlawly proses) bolup durýar. Bu ýerde ýatladyp geçeliň: zollar we geller degişlilikde suwuk we studen (ýa-da goýy) gömüşli kolloid ulgamlarydyr. Kolloidli ulgamlary bolsa hakyky erginler bilen suspenziýalar we emulsiýalar ýaly gödek dispersli ulgamlaryň orta aralygyndaky ulgamdyr. Zol-gel usuly dispers materiallary almagyň amatly usuly bolup, ol başlangyç maddalar hökmünde ahyrky alynmagy meýilleşdirilýän önümiň düzümine hiç hili goşmaça garyndylary girizmeýän birleşmeleri ulanýandygy sebäpli tehnologik prosesden köpsanly arassalaýyş tapgyrlary aýyrmaga mümkinçilik berýär. Bu usul organiki däl birleşmeleriň polimerizasiýa reaksiýalaryna esaslanýar we ol öz düzümine tapgyrlary girizýär, ýagny:
1) erginiň taýýarlanylyşy (eredijiler hökmünde alkogol (Alk) - dürli häsiýetli spirtler hyzmat edýär);
2) geliýniň emele getirilişi;
3) guradylyş;
4) termiki taýdan işlenilip taýýarlanylyş.
Adatça, başlangyç maddalar hökmünde metallaryň umumy for- mulasy M(OR)fl bolan alkoksidleri (M = Si, Ti, Zr, V, Zn, Al, Sn, Ge, Mo, W, lantanidler we beýlekiler, R = Alk, Ar) hyzmat edip, olar hem suwuň goşulmagynda gidrolizlenilip, täsirleşmäni bolsa orga-
niki eredijilerde geçirýärler. Bu prosesiň indiki polimerizasiýasy (kondensasiýasy) geliýniň emele gelmegine getirýär. Mysal üçin, n = 4 bolanda:
M(OR)4 + 4H20 M(OH)4 + 4ROH,
otM(OH)4 (M02)m + 2mW20.
Hakyky proses bu görkezilen mysaldan has kyndyr we has köp ugurly mehanizm boýunça akyp geçýär. Şol bir wagtyň özün- de prosesiň geçirilişiniň şertleri hem görnükli derejede wajypdyr, ýagny katalizatorlaryň ulanylyşy, metalyň we alkoksi toparyň häsiýeti.
Şeýlelikde, zol-gel prosesi öz düzümine gidrolizi, gelprekursoryň polimerizasiýasyny (himiki taýdan dolandyrylýan kondensa- siýasyny), nukleasiýany (başlangyç döremeleriň emele getirilişini) we bölejikleriň indiki aglomerasiýalaşmagy bilen ösdürilmegini girizýär. Prekursorlar hökmünde, köplenç, tetrametiloksisilan (TMOS) ýa-da tetraetoksisilan (TEOS) ulanylyp, olar dopantyň (ýagny myhmanyň) daşynda silikagel (ýagny hojaýyn) gurluşyny emele getirýärler we şonuň esasynda hem ýöriteleşdirilen gapan öýjügini döredýärler. Bu ýerde nukleasiýanyň bolup geçmegi poliýadroly toplumyň emele gelmegi arkaly ýerine ýetirilip, onuň konsentrasiýasy bolsa özüniň ereýji- ligi boýunça kesgitlenilýän çendenaşa doýgunlaşmasynyň käbir derejesine ýetilmegine çenli ýokarlanýar. Şu pursatdan hem döremeleriň ösüşi başlanyp, täze döremeler bolsa emele gelmeýärler. Geliň emele geliş tapgyrynda gelleri dürli metallaryň ionlary bilen siňdirilmegini geçirmek bolýar.
Emele gelýän oksopolimerler öýjükleriniň ölçegi 1 ... 10 nm bolan öýjükli ultra-inçe gözenegiň gurluşyna eýe bolup, ol seolitleriň gurluşyna meňzeşdir. Olaryň udel üsti (Sud) sinteziň şertlerine baglylykda 130 ... 1260 m2/g bolup, sepelenilen (ýa-da dökülen) dykyzlygy 0,05 ... 0,10 g/sm2-e deňdir. Guradylmanyň şertleri ahyrky alynýan önümiň teksturasyny kesgitläp, bu prosesiň ýerine ýetiriliş wagtynda uçujy komponentleriň aýrylmagy bolup geçýär. Önümiň gurluşynyň we teksturasynyň emele getirilişi termiki taýdan işlenilip taýýarlanylyş tapgyrynda tamamlanýar.

Zol-gel usuly boýunça multimetal görnüşli 
nanogibridli materiallaryň alnyşy.
Bu usulyň kömegi bilen geterometal gömüşli keramikanyň, mysal üçin, ABO, gurluşly perowskitiň esasynda nanokompozitler sintezirlenilip bilner. Munuň ýaly materiallar (esasan hem, plýonkaly, epitaksial taýdan gözükdirilen materiallar) ýöriteleşdirilen ferro, pýezo we piroelektrik häsiýetlere eýe bolup, olar elektronikada we optoelektronikada giňişleýin ulanylýar. Perowskitleri, mysal üçin PbTiO,, adatça, wibrasiýaly degirmende owradylan PbO we TiO, garyndyny 600°C-den ýokary temperaturalarda gyzdyrmak arkaly alýarlar. Ýöne, PbO zäherlidir we ahyrky alynýan önümde onuň fazasynyň bolmagy islenilmeýär. PbTiO, perowskitiň alnyşynyň zol-gel tehnologiýasy munuň ýaly kemçiliklere eýe däldir. Umumy himiki düzümi Ti(OPr)4, Pb(Ac0),-3H,0, etilenglikoldan we limonly kislotadan ybarat bolan garyndyny 1:1:40:10 gatnaşykda 50°C temperaturada garýarlar. Soňra bolsa metallaryň alnan bu toplumyny 130°C temperaturada polimerleşmesini we 300°C temperaturada pirolizini amala aşyrýarlar. Emele gelen toz gömüşli prekursory howaly gurşawda 2 sagadyň dowamynda 400 ... 600°C temperaturada gyzdyrýarlar. Blokly materialyň häsiýetlerini saklamaga ukyply bolan PbTi03 ýuka plýonkalary alýarlar.
Zol-gel usulynyň aýratynlyklary.
Nanostrukturirlenilen ýarymmetal materiallarynyň ulanylyşynyň wajyp ugurlary hökmünde M50 (ýagny, öz düzüminde Cr, Mo, V, C metallaryň 4,0; 4,5; 1,0; 0,8% massa göterimlerini we degişlilikde galanlary bolsa - Fe jemleýän garyndy ýa-da splaw) gömüşli multikomponentli poladyň alnyşy bolup biler. Olar öz gezeginde, esasan hem, howa ulaglarynyň gurluşygynda daýançly podşipnikleriniň taýýarlanylmagynda, gazoturbinaly hereketlendirijilerinde we ş.m. ekstremal işçi kadaly gurşawlarda ulanylýar. 




